
పాలిట్రిక్స్

విశాల భారతి, స్టేట్​బ్యూరో​: 

గులాబీ పార్టీలో చోటు చేసుకుంటున్నతా -
జా పరిణామాలు ఇప్పుడు హాట్ టాపిక్ 
గా మారాయి.  విపక్షాల కంటే ముందే.. 
ఎన్నికల్లో  పోటీ చేసే అభ్యర్థు ల జాబితాను 
డిసైడ్ చేసేసి.. ఎన్నికల ప్రచారానికి దిగి-
పోవాలంటూ గులాబీ బాస్ అభ్యర్థు లను ని-
యోజకవర్గా లకు తరిమారు. అక్కడి వరకు 
బాగానే ఉన్నా.. ఇప్పుడు కొత్త తలనొప్పుల-
తో ఇప్పుడా పార్టీ కిందా మీదా పడుతోంది. 
దాదాపు సిట్టింగులందరికీ సీట్లను ఇచ్చేసిన 
కేసీఆర్.. కొన్ని స్థానాల్ లో  మాత్రమే అభ్యర్థు ల్ని 
మార్చి మమ అనిపించారు. సిట్టింగుల్లో  95 
శాతం వరకు సీట్లను కట్టబెట్టేశారు. దీంతో 
ఇప్పటికే రెండు దఫాలుగా టికెట్లు  దక్కని 
నేతలు మాత్రం తమకు టికెట్లు  రాకపోవడా-
న్ని జీర్ణించుకోలేకపోతున్నారు.
ఈసారే తేల్చుకోవాలని దూకుడు
ఇప్పుడు కాకపోతే మరో 5 ఏండ్లు  నిరీ -
క్షించాల్సిందేనన్న ఆందోళనలో పడ్డా రు. 
అప్పుడు పరిస్థితులు ఎలా ఉంటాయో 
అంచనా వేయడం కష్టమేనని తలలు పట్టు -
కుంటున్నారు. ఈ సమీకరణాల నేపథ్యంలో 
ఈసారే ఎందుకు తమ కలను తీర్చుకోకూడ-
దన్న పట్టు దల ఆశావహుల్లో  పెరుగుతోంది. 
దీంతో టికెట్ ఆశావహుల పంచాయితీలు 
కారు పార్టీకి ఊపిరి తీసుకోనియడం లేదు. 
ఇప్పటివరకు వ్యతిరేక గళాలు, నిరసనలను 
పరిశీలిస్తే.. తిరుగుబావుటా ఎగరేస్తున్న 
వారిలో ఎక్కువగా కేటీఆర్ వర్గా నికి చెందిన 
నేతలు కనిపిస్తున్నారు. ఇప్పుడు ఇదే గులాబీ 
పార్టీలో ఆసక్తికరంగా మారింది.
 అంతర్గతంగా నిసరనల జోరు 
మల్కాజిగిరి ఎపిసోడ్ లో మైనంపల్లి 
కావొచ్చు.. కుత్భుల్లా పూర్ విషయంలో 
శంభీపూర్ కావొచ్చు.. పటాన్ చెరు 
సహా పలు నియోజకవర్గా ల్లో  అసమ్మతి 
రాగం భారీగా వినిపించే చోట.. నిరసనల 
గొంతును పెంచేసి వినిపిస్తున్న వారంతా 
కేటీఆర్ కు అత్యంత సన్నిహితులు కావటం 
ఇప్పుడు చర్చనీయాంశంగా మారింది. కం-
టోన్మెంట్ లాంటి స్థా నంలో కేటీఆర్ కు సన్ని-
హితంగా ఉండే క్రిశాంక్ కు సైతం టికెట్ 
దక్కకపోవడంపై మంత్రి కేటీఆర్ స్వయంగా 
ట్వీట్ చేయడం ఇక్కడ అర్థం చేసుకోవాల్సి 
ఉంటుంది. ఇలా పైకి మాట్లా డలేక.. అంతర్గ-
తంగా నిసరన గళాన్ని వినిపిస్తున్న వారిలో 
కేటీఆర్ అనుయాయులే అధికంగా ఉన్నారు. 
తొలుత కేటీఆర్ హామీలకు తలొగ్గిన నేతలు 
కొందరు.. ఆ తర్వాత తమ ప్రయత్నాలను 
ముమ్మురం చేయడం గమనారహ్ం.
సారుకు ఎదురు చెప్పగలరా?
ఇప్పటి వరకు పార్టీకి విధేయంగా ఉన్న-
వారే తమ ప్రయత్నాలు తాము చేయడం 
గులాబీ పార్టీకి ఇప్పుడు కొత్త తలనొప్పిగా 
తయారైంది. తన తండ్రి కమ్ సీఎం కేసీఆర్ 
తీసుకునే నిర్ణయాలు ఏవైనా.. మధ్యలో అడ్డు -

కొని చర్చ జరిపి.. తాను అనుకున్న వారికి 
మాత్రం టికెట్లు  ఇప్పించుకునే చొరవ మంత్రి 
కేటీఆర్ కు లేదన్న విషయం తెలిసిందే. 
కేసీఆర్ ను ఎదురించే ప్రయత్నం కేటీఆర్ 
చేస్తారన్న దానిపై నమ్మకం లేకనే కొందరు 
తమ ప్రయత్నాలు తాము చేసుకుంటున్నా-
రు. బీజేపీ లేదంటే కాంగ్రెస్ అవకాశాలు 
ఇచ్చే ఏపార్టీతోనైనా కలిసి నడించేందుకు 
కొందరు సిద్ధమవుతున్నారు. రాజకీయంగా 
కేసీఆర్ తీసుకునే నిర్ణయాన్ని అంగీకరిం-
చక తప్పని పరిస్థితి గులాబీ పార్టీలో ఉన్న 
విషయం అందరికీ తెలిసిందే. దీనికి కవిత, 
కేటీఆర్, హరీశ్ రావు, సంతోష్ కుమార్ 
ఎవరూ అతీతులు కాదన్న వాదనలు 
ఉన్నాయి.
బ్యాలెన్స్ లెక్క తప్పిందా?
మరోవైపు కొందరు నేతలు మాత్రం కేటీఆర్ 
తమకు సన్నిహితంగా ఉన్నారన్న విష -
యాన్ని చెప్పుకుంటూ తమ ప్రయత్నాల్లో  
దూకుడుగా ముందుకు పోతున్నారు. తమ -
కున్న అసంతృప్తిని తమ చేతలతో చూపి-
స్తున్నారు. దీంతో  గులాబీ కోటలో ఇప్పుడు 
అయోమయ పరిస్థితి నెలకొంది. పరిస్థితు-
లు ఇలా కొనసాగితే.. ఈ ధిక్కార స్వరాలు 
రాబోయే రోజుల్లో  మరింత పెరిగే అవకాశం 
ఉందని నిపుణులు చెబుతున్నారు. మంత్రి 
కేటీఆర్ చొరవ తీసుకొని తన వర్గీయులకు 
స్పీడ్ కు బ్రేకులు వేయాల్సిన అవసరం ఉం-
దంటున్నారు గులాబీ పార్టీ నేతలు. తండ్రి, 
కొడుకు లు ఏమాత్రం బ్యాలెన్స్ తప్పినా 
అది మొత్తం పార్టీకే నష్టం జరుగుతుంద -
ని ఆందోళన చెందుతున్నారు. రాబోయే 
రోజుల్లో  కారు పార్టీలో అసంతృప్తులకు అధి-
ష్టా నం ఎలాంటి పరిష్కారం చూపుతుందో 
చూడాలి.

తాడోపేడో తేల్చుకునేందుకు రెడీ అవుతున్ఆన శావహులు 
సిట్టిం గ్ లపై వ్యతిరేకతతో వారిలో పెరుగుతున్న నమ్మకం
చాపకింద నీరులా చక్కబెడుతున్న కేటీఆర్ టీం
నిరసనలు, ప్రదర్శనలు, సోషల్ మీడియా ఫైట్ల లో వారే అధికం
ఫస్ట్​ వెనక్కు తగ్గి నా.. మళ్లీ  గళమెత్తు తుండడంపై అనుమానాలు
తన వారికి టికెట్లు  ఇప్పించలేని సంకట స్థితిలో కేటీఆర్?

దూకుడు
 పెంచుతున్న అసంతృప్తులు

గులాబీ కోటలో 
ధిక్కార స్వరాలు!

ఇబ్రహీంపట్నం 
‘హస్తం’ అభ్యర్థి ఎవరు?

విశాల భారతి, స్టేట్​బ్యూరో ప్రతినిధి: 
 ఇబ్రహీంపట్నం నియోజకవర్గంలో గత చరిత్ర 
చూస్తే కాంగ్రెస్ పార్టీకి  కంచుకోటగా ఉండేది. ఆ 
తర్వాత కామ్రేడ్లకు అడ్డా గా మారింది. పొత్తులు, 
రాజకీయ పరిస్థితులతో ఆ తర్వాత టీడీపీ పాగా 
వేసింది. తెలంగాణ ఏర్పాటు తర్వాత  కూడా ఇక్కడ 
టీడీపీ జెండానే ఎగిరింది. టీడీపీ నుంచి గెలిచిన 
మంచిరెడ్డి కిషన్ రెడ్డి.. బీఆర్ఎస్ గూటికి చేరారు. 
2018 ఎన్నికల్లో  గులాబీ పార్టీ నుంచి బరిలో 
ఉండి.. మరోసారి గెలిచి ఇదే సీటు నుంచి హ్యాట్రిక్ 
విజయం అందుకున్నారు. నిజానికి ఈ సీటును 
2014, 2018 ఎన్నికల్లో  కాంగ్రెస్ తన ఖాతాలో 
వేసుకునే అవకాశం ఉన్నప్పటికీ.. చేజార్చుకుంది. 
అభ్యర్థి ఎంపిక విషయంపై స్పష్టమైన విధానం లేక -
పోవడమే పార్టీకి నష్టం కలిగించింది. 
3 సార్లు  రంగారెడ్డి వల్లే  ఓటమి..! 
2009 నుంచి వరుసగా 3 సార్లు  పార్టీ ఓటమికి 
రంగారెడ్డి కారణమని పార్టీ శ్రేణులు చెప్తున్నా-
యి. తెలంగాణ ఏర్పాటుకు ముందు కాంగ్రెస్​
పార్టీ నుంచి బరిలోకి దిగిన ఆయన హైకమాండ్​ 
మాట వినకుండా ఒంటెత్తు పోకడలతో మంచి-
రెడ్డి కిషన్​రెడ్డి చేతిలో భారీ తేడాతో ఓడిపోయా-

రు. అనంతరం రాష్ట్ర ఏర్పాటు తర్వాత 2014 
ఎన్నికల్లో  కాంగ్రెస్ తరఫున క్యామ మల్లేశ్ ను 
పార్టీ హైకమాండ్​బరిలోకి దించింది. అయితే ఆ 
ఎన్నికల్లో నూ  టికెట్ కోసం మల్ రెడ్డి రంగారెడ్డి 
గట్టిగా పోటీ పడ్డా రు. కానీ అప్పటికి క్యామ మల్లేశ్​ 
డీసీసీ ప్రెసిడెంట్​కావడంతో ఆయనకే టికెట్ 
దక్కింది. దీంతో ఆయనకు మల్ రెడ్డి రంగారెడ్డి 
వర్గం మద్దతుగా నిలవలేదు.  పైగా రంగారెడ్డి తన 
సోదరుడు మల్ రెడ్డి రాంరెడ్డిని స్వతంత్ర అభ్యర్థిగా 
నిలిపారు.  కాంగ్రెస్ ఇంటిపోరును రచ్చకెక్కించా -
రు. ఆ ఎన్నికల్లో  కాంగ్రెస్​ అభ్యర్థి క్యామ మల్లేశ్​
కంటే, స్వతంత్ర అభ్యర్థిగా నిలబడిన మల్​రెడ్డి 
రాంరెడ్డికే ఎక్కువ ఓట్లు  వచ్చాయి. దీంతో అప్పటి 
టీడీపీ అభ్యర్థి మంచిరెడ్డి కిషన్​రెడ్డి రాంరెడ్డిపై 
స్వల్ప మెజారిటీతో రాంరెడ్డిపై గెలుపొందారు. 
కానీ మల్​రెడ్డి రంగారెడ్డి , క్యామ మల్లేశ్​కు సపోర్ట్​
చేస్తే ఆ ఎన్నికల్లో  కాంగ్రెస్​పార్టీ ఈజీగా గెలిచేదన్న  
వాదన ఉంది. 
పక్కా ప్రణాళికతో అడుగులు 
గడిచిన రెండు ఎన్నికల్లో  స్వయం తప్పిదాలతో 
గెలిచే సీటును వదులుకున్న కాంగ్రెస్... ఈసారి 
మాత్రం పక్కాగా అడుగులు వేస్తోంది. ఈ సారి 

కాంగ్రెస్ పార్టీ ఇక్కడ  అభ్యర్థి ఎంపికను తప్పు 
చేయకుండా పకడ్బందీగా ప్రణాళిక చేస్తుంది. 
అయితే మల్​రెడ్డి రంగారెడ్డి మళ్లీ నాదే టికెట్​
అంటూ ధీమాను వ్యక్తం చేస్తున్నారు. కానీ కాంగ్రెస్​
పార్టీ ఉదయ్​పూర్​ డిక్లరేషన్, ప్రజల్లో  ఆయనపై 
పలు రకాలుగా ఉన్న విమర్శల వల్ల టికెట్ రాక -
పోవచ్చన్న వాదన టీపీసీసీ పెద్దల నుంచి బలంగా 
వినిపిస్తోంది.  
ఎల్బీనగర్​నుంచి రాంరెడ్డి..
 ఎల్బీనగర్​లో సుధీర్ రెడ్డి పార్టీ మార్పు తర్వాత  
మల్ రెడ్డి రంగారెడ్డి సోదరుడు మల్ రెడ్డి రాంరెడ్డి 
పార్టీ వ్యవహారాలను చూస్తున్నారు. పార్టీ ఇచ్చిన 
పిలుపు మేరకు అనేక కార్యక్రమాలు చేస్తున్నారు. 
ఈసారి టికెట్ తనదే అన్న ధీమాలో ఆయన 
ఉన్నారు. అయితే కాంగ్రెస్​పార్టీ ఉదయ్​పూర్​డిక్ల-
రేషన్​, ఆయా నామ్స్​ప్రకారం..  ఒకే కుటుంబం 
నుంచి ఇద్దరికి టికెట్లు  ఉండవని ఇటీవల జరిగిన 
పీసీసీ మీటింగ్​లో చర్చ జరిగింది. డిక్లరేషన్​
ప్రకారం.. వయస్సు రీత్యా కూడా రంగారెడ్డి అనర్హు -
డు కావడం గమనారహ్ం. ఈ నేపథ్యంలో ఇబ్రహీం 

పట్నం, ఎల్బీనగర్​లో ఎవరికో ఒకరికి, అది ఎల్బీ-
నగర్​లో క్లీన్​ఇమేజ్​ఉన్న మల్​రెడ్డి రాంరెడ్డికే టికెట్​
దక్కే అవకాశాలు ఉన్నట్లు  తెలుస్తోంది. 
టికెట్ రేసులో ముగ్గు రు
 ఇబ్రహీంపట్నం నియోజకవర్గం నుంచి మల్​రెడ్డి 
రంగారెడ్డికి పార్టీ టికెట్​కేటాయించకపోతే  మరో 
ముగ్గురు  టికెట్​రేసులో ఉన్నారు. నియోజకవ-
ర్గంలో రంగారెడ్డికి దీటుగా పార్టీ ఇచ్చిన పిలుపు 
మేరకు ప్రతి కార్యక్రమాన్ని విజయవంతం చేస్తు -
న్న మర్రి నిరంజన్​రెడ్డి,  దండెం రాంరెడ్డి, చిలుక 
మధుసూదన్​రెడ్డి టికెట్లు  ఆశిస్తున్నట్లు  ప్రచారం 
సాగుతోంది. అయితే వీరిలో  చిలుక మధుసూదన్ 
రెడ్డి మల్​రెడ్డితోనే  ఉండడం, దండెం రాంరెడ్డి పార్టీ 
కార్యక్రమాల్లో  పెద్దగా పాలుపంచుకోకపోవడంతో 
పార్టీ   మర్రి నిరంజన్​రెడ్డి కే టికెట్​ఇస్తుందన్న చర్చ 
సాగుతోంది.  పైగా నిరంజన్​రెడ్డికి ఉన్న క్లీన్​ఇమేజ్​
తో పాటు  పీసీసీ ప్రెసిడెంట్​రేవంత్​రెడ్డి, స్టా ర్​క్యాం -
పెయినర్​ కోమటిరెడ్డి వెంకట్​రెడ్డి,  ఉత్తమ్​కుమార్​
రెడ్డి, కోదండ రెడ్డిల సపోర్ట్​ ఉండడం ఆయనకు 
కలిసొచ్చే అంశం అని రాజకీయ విశ్లేషకులు చె-
ప్తున్నారు.   
మర్రి నిరంజన్​రెడ్డికి అవకాశం? 
రెండున్నర దశాబ్ధా లుగా పైగా మర్రి నిరంజన్​
రెడ్డి కాంగ్రెస్​పార్టీకీ సేవ చేస్తూ పీసీసీ  సభ్యుడిగా 
ఎదిగి ఉమ్మడి రంగారెడ్డి జిల్లా లో క్లీన్​ ఇమేజ్​
ఉన్న నేతగా పేరు తెచ్చుకున్నారు. పార్టీతో పాటు 
ప్రజా జీవితంలో సర్పంచ్​స్థా యి నుంచి మంచాల 
ఎంపీపీ, జడ్పీటీసీ గా  అంచెలంచెలుగా ఎదిగారు. 
అలా మొదటి నుంచి ఇబ్రహీంపట్నం నియోజక-
వర్గంలో పార్టీకి అన్నీ తానై పని చేస్తున్నారు. పార్టీ 
ఎలాంటి పిలుపు ఇచ్చినా  క్యాడర్​ను బలోపేతం 
చేస్తూ  ప్రభుత్వ వ్యతిరేక విధానాలపై ప్రజాపోరా-
టాలు నిర్వహిస్తున్నారు. అన్నీ  కార్యకలాపాల్లో  
ముందుంటున్నారు. ఈ నేపథ్యంలో మాజీ ఎమ్మె-
ల్యే మల్​రెడ్డి రంగారెడ్డితో వర్గపోరును కూడా ఎదు-
ర్కొంటున్నారు. కాంగ్రెస్​పార్టీ సీనియర్​నేత భట్టి 
విక్రమార్క చేపట్టిన హాత్​సే హాత్​జోడో యాత్రకు 
అబ్దుల్లా  పూర్​మెట్​వద్ద స్వాగతం పలికే క్రమంలో  
కూడా నిరంజన్​రెడ్డి, రంగారెడ్డి మధ్య వాగ్వాదం 
జరిగింది.  దీంతో ఇరువురి వర్గీయుల  బాహాబాహీ -
కి కూడా దిగారు. ఆ సమయంలో భట్టి విక్రమార్క 
కూడా నిరంజన్​రెడ్డికే మద్దతు పలికి మల్​రెడ్డి  
ఒంటెత్తు పోకడలపై  అసహనం వ్యక్తం చేశారు. 
ఈ నేపథ్యంలో మర్రి నిరంజన్​రెడ్డి కే టికెట్ వస్తుం -
దని క్యాడర్​ ధీమా వ్యక్తం చేస్తున్నారు. టికెట్ల కోసం 
పార్టీలు మార్చే వారికి కాంగ్రెస్​పార్టీ మళ్లీ సీటు 
ఇవ్వదని ధీమా వ్యక్తం చేస్తున్నారు. మరి పార్టీ ఏం 
నిర్ణయం తీసుకుంటుందో చూడాలి.

మల్​రెడ్డి రంగారెడ్డికి మళ్లీ  ఛాన్స్​ఇస్తరా? 
గత ఎన్నికల అనుభవాలతో మార్చుతారా?
టికెట్​ రేసులో టీపీసీసీ మెంబర్​ మర్రి నిరంజన్​రెడ్డి
నియోజకవర్గంలో క్లీన్​ఇమేజ్​ నేతగా పేరు
ఇప్పటికే నియోజకవర్గంలో  ప్రచారం షురూ చేసిన ‘మర్రి’   
ఎల్బీనగర్​ నుంచి టికెట్ రేసులో మల్​రెడ్డి రాంరెడ్డి 
రంగారెడ్డి అనర్హు డు అంటున్న.. ఉదయ్​పూర్ డిక్లరేషన్!

ఇబ్రహీంపట్నం 

2018లో బీఎస్పీ నుంచి..
 ఇక 2018 ఎన్నికల్లో  మరో పరిణామం 
చోటు చేసుకుంది. ఈ ఎన్నికల్లో  కాంగ్రెస్, 
టీడీపీ పొత్తు  పెట్టు కోవటంతో 
ఇబ్రహీంపట్నం సీటును టీడీపీ తీసుకుంది. 
ఈ సీటుపై  ఆశలు పెట్టు కున్న మల్ రెడ్డి 
రంగారెడ్డి.. ఆగ్రహానికి లోనయ్యారు. పార్టీ  
హైకమాండ్​నిర్ణయాన్ని ధిక్కరిస్తూ  బీఎస్పీ 
అభ్యర్థిగా బరిలో నిలిచారు. ఈ ఎన్నికల్లో  
బీఆర్ఎస్ నుంచి మంచిరెడ్డి కిషన్ రెడ్డి 
పోటీ చేయగా.. కాంగ్రెస్, టీడీపీ కూటమి 
అభ్యర్థిగా సామ రంగారెడ్డి రేసులో 
నిలిచారు. అయితే మంచిరెడ్డికి 72,581 
ఓట్లు  రాగా... బీఎస్పీ నుంచి బరిలో ఉన్న 
మల్ రెడ్డి గట్టి  పోటీనిచ్చారు. 72,205 ఓట్లు  
సాధించగా.. కేవలం 376 ఓట్ల  తేడాతో 
ఓడిపోయారు. కూటమి అభ్యర్థిగా ఉన్న 
సామ రంగారెడ్డికి 18వేల ఓట్లు  వచ్చాయి. 
నిజానికి మల్ రెడ్డి... కాంగ్రెస్ గుర్తు పై 
పోటీ చేస్తే.. ఇబ్రహీంపట్నం 
నియోజకవర్గం నుంచి భారీ మెజార్టీతో 
గెలిచే అవకాశం ఉండేది. అలా రంగారెడ్డి 
ఒంటెత్తు  పోకడల వల్ల  కాంగ్రెస్ పార్టీ 
2009, 2014, 2018 ఎన్నికల్లో  మూడు 
పర్యాయాలు ఓటమిని 
మూటకట్టు కోవాల్సి వచ్చింది. 

త్వరలోనే తెలంగాణ అసెంబ్లీ  ఎన్నికల యుద్ధం మొదలుకాబోతుంది. 
ఇప్పటికే ప్రధాన పార్టీలు.. వ్యూహలు, ప్రతివ్యూహాలను సిద్ధం 
చేస్తు న్నాయి. పోటీలో నిలిచి గెలిచే వారి జాబితాను కూడా రెడీ 
చేసుకునే పనిలో పడ్డా యి. గత ఎన్నికల అనుభవాలను దృష్టి లో 
ఉంచుకుని కీలకమైన స్థా నాల విషయంపై ఫోకస్​చేస్తు న్నాయి.  
ప్రత్యర్థిని ఢీకొట్టే  దిశగా అడుగులు వేస్తు న్నాయి. అయితే గత ఎన్నికల్లో  
తీసుకున్న నిర్ణయాల కారణంగా.. కాంగ్రెస్​ పార్టీ చేజేతులా  గెలిచే 
సీట్ల ను కోల్పోయాయి. ఈ విషయానికొస్తే రంగారెడ్డి జిల్లా లోని 
ఇబ్రహీంపట్నం సీటు విషయంలో కాంగ్రెస్ ఏకంగా రెండుసార్లు  బోల్తా  
కొట్టిం ది. ఫలితంగా వచ్చే అసెంబ్లీ  ఎన్నికల్లో  మాత్రం.. ఆ సీటులో 
పక్కాగా‘ హస్తం’ జెండాను ఎగరవేయాలని ఆ పార్టీ గట్టి గా భావిస్తోం ది. 

కులాల పేరిట ప్రశాంతతను చెడగొడితే కఠిన చర్యలు
పటాన్ చెరు ప్రశాంత రాజకీయాలకు ప్రతీక 

ప్రజాస్వామ్యంలో కుల రాజకీయాలు చేయడం దురదృష్ట కరం
భాస్కర్ ను పరామర్శించిన ఎమ్మెల్యే మహిపాల్ రెడ్డి 

పటాన్ చెరు-విశాలభారతి:

స్వేచ్ఛాయుత రాజకీయాలకు ప్రతీక పటాన్ చెరు 
నియోజకవర్గమని, కులాల పేరిట విభజన రాజ-
కీయాలు చేస్తూ ప్రశాంతతను చెడగొడితే కఠిన 
చర్యలు ఎదుర్కోవాల్సి ఉంటుందని ఎమ్మెల్యే గూడెం 
మహిపాల్ రెడ్డి తెలిపారు. ప్రజాస్వామ్యంలో ప్రతి 
ఒక్కరికీ భావ ప్రకటన స్వేచ్చ ఉంటుందని, దాన్ని 
హరించే హక్కు ఎవరికీ లేదని అన్నారు. పటాన్ 
చెరు నియోజకవర్గం  జిన్నారం పోలీస్ స్టేషన్ పరి-
ధిలోని మంగంపేట గ్రామంలో పురుగుల మందు 
తాగి ఆత్మహత్య యత్నానికి పాల్పడి, పటాన్ చెరు 
ప్రభుత్వ ఏరియా ఆసుపత్రిలో చికిత్స పొందుతున్న 
కుమ్మరి భాస్కర్ ను బుధవారం ఎమ్మెల్యే మహిపాల్ 
రెడ్డి పరామర్శించారు. వైద్యులను అడిగి ఆరోగ్య 
పరిస్థితిని తెలుసుకున్నారు. మెరుగైన వైద్యం అం-

దించాలని కోరారు. ఈ సందర్భంగా ఆయన మా -
ట్లా డుతూ.. చిట్కుల్ గ్రామ సర్పంచ్ నీలం మధు 
అనుచరులు ఎంఎంఆర్ యువసేన పేరుతో బీసీ 
సామాజిక వర్గం నిరుపేద కుటుంబానికి చెందిన 

కుమ్మరి భాస్కర్ ను ఇంటి నుండి బయటకు పిలిచి, 
అసభ్య పదజాలంతో దూషిస్తూ బెదిరింపులకు పా -
ల్పడడం సిగ్గు చేటు అన్నారు. తీవ్ర అవమానానికి 
గురైన భాస్కర్ పురుగుల మందు తాగి ఆత్మహత్యా -

యత్నానికి పాల్పడడం జరిగిందని ఆవేదన వ్యక్తం 
చేశారు. వ్యక్తి ఆత్మహత్యకు ప్రేరేపించేలా బహిరం-
గంగా దూషించి అవమానించండం పట్ల ఆయన 
తీవ్ర ఆగ్రహం వ్యక్తం చేశారు. ఘటనకు కారకులైన 
వారిపై కఠిన చర్యలు తీసుకుంటామని తెలిపారు. 
భాస్కర్ కు బిఆర్ఎస్ పార్టీ తరపున అండగా 
ఉంటామని తెలిపారు. భవిష్యత్తులో ఇలాంటి 
ఘటనలు పునరావృతమైతే తీవ్ర పరిణామాలు 
ఎదుర్కోవాల్సి వస్తుందని హెచ్చరించారు. ఈ కార్య-
క్రమంలో జిల్లా  పరిషత్ వైస్ చైర్మన్ ప్రభాకర్, బిఆ-
ర్ఎస్ పార్టీ సీనియర్ నాయకులు వెంకటేష్ గౌడ్, 
గ్రామ సర్పంచ్ ప్రశాంతి నరేందర్, పార్టీ మండల 
అధ్యక్షుడు రాజేష్, ప్రజా ప్రతినిధులు, నాయకులు 
తదితరులు పాల్గొ న్నారు.

కేటీఆర్ ఫారెన్ 
 టూర్ అందుకేనా?
ప్రస్తు తం పార్టీలో తన తండ్రి 
మాటకు ఎదురు చెప్పలేని 
పరిస్థితిలో కేటీఆర్ ఉన్నారు. అదే 
సమయంలో.. తనను నమ్మకున్న 
వారికి అనుగుణంగా టికెట్లు  
ఇప్పించలేని సంకట స్థితిని 
ఆయన ఎదుర్కొంటున్నారు. 
ఇలాంటి సమయంలో మంత్రి 
కేటీఆర్ న్యూట్రల్ గా ఉండటంపై 
పలువురు ప్రశ్నిస్తుం డటంతో 
ఆయన విదేశాలకు చెక్కేసినట్లు  
కూడా పొలిటికల్ సర్కిల్​లో 
చర్చకు వస్తోం ది. ఇటీవల 
దుబాయ్ చేరుకున్న యువనేతను 
కొందరు ఆశావహులు 
కలుసుకున్నట్లు  కూడా వార్తలు 
షికారు చేస్తు న్నాయి.

